
SAOPŠTENJE ZA JAVNOST
Obilježavanje europskog Dana zaštite podataka 28. januara
Agencija za zaštitu ličnih podataka u Bosni i Hercegovini treću godinu obilježava 28. januar, europski Dan zaštite podataka u Bosni i Hercegovini. Prilikom obilježavanja Dana zaštite podataka organizuju se događaji ne samo u Europi, nego i u cijelom svijetu s ciljem podizanja svijesti javnosti o zaštiti ličnih podataka. 

Povodom obilježavanja europskog Dana zaštite podataka Agencija za zaštitu ličnih podataka u BiH organizuje konferenciju za medije na kojoj će prezentovati Izvještaj o radu za proteklu godinu, te organizuje “Dan otvorenih vrata” na koji poziva sve zainteresovane građane i predstavnike privatnog i javnog sektora da posjete prostorije Agencije u petak 27.01.2012. od 10 do 13 sati u Ulici Vilsonovo šetalište broj 10. U razgovoru sa službenicima Agencije, zainteresovani mogu dobiti pravne savjete i informacije u vezi sa zaštitom ličnih podataka. U cilju informisanja građana o zaštiti ličnih podataka, Agencija je pripremila brošuru za građane “Kako zaštititi svoje podatke”.
Konferencija za medije biće održana u četvrtak 26.01.2012. godine u 11 sati, u zgradi Parlamentarne skupštine Bosne i Hercegovine (Press sala 3/II).

Efikasna zaštita ličnih podataka u srcu je aktivnosti Europske Unije i Vijeća Europe.  Osiguravanje efikasne zaštite podataka preduslov je za slobodan protok informacija. Međunarodno dogovoreni minimalni standardi moraju pronaći ravnotežu između sigurnosti i privatnosti, osiguravajući potrebu zaštite ličnih podataka pojedinca i podržavajući slobodan protok informacija koji je neophodan u današnjem svijetu globalizacije.

Obilježavanje Dana zaštite podataka prilika je za pojedince da prošire svijest o zaštiti ličnih podataka i da shvate koja su njihova prava i odgovornosti u vezi s tim.

Ovaj događaj ujedno obilježava i godišnjicu Konvencije za zaštitu pojedinaca s obzirom na automatsku obradu ličnih podataka Vijeća Europe, poznatu kao „Konvencija 108“, koja je temelj privatnosti i zaštite ličnih podataka u Europi. Potpisana je od strane 43 države članice Vijeća Europe i otvorena je za potpisivanje za sve države svijeta. Proces modernizacije Konvencije 108 upravo je pokrenut.  

Svjetsko priznanje osnovnog prava na zaštitu ličnih podataka postaje važno za razvoj i održivost svakog demokratskog društva i služi kao dodatna garancija za efikasno ostvarivanje ostalih osnovnih prava i sloboda. 

